ЌОНУНИ ЉУМЊУРИИ ТОЉИКИСТОН


                                               Дар бораи иттилооти экологї 
                                                             (АМОЉТ, с.2011, №3, м.172)
Ќонуни мазкур асосњои њуќуќї, ташкилї, иќтисодї ва иљтимоии таъмини иттилооти экологиро дар Љумњурии Тољикистон  муайян менамояд ва ба таъмини њуќуќи шахсони воќеї ва њуќуќї  ба дастрасии иттилооти экологии мукаммал, эътимоднок ва сариваќтї мусоидат карда, муносибатњоро дар ин бахш танзим менамояд.

Моддаи 1. Мафњумњои асосї

Дар Ќонуни мазкур мафњумњои асосии зерин истифода мешаванд:

- иттилоот - маълумот дар бораи шахсњо, ашё, объект, воќеиёт, рўйдоду њодисот (падидањо) ва равандњо, сарфи назар аз шакли пешнињоди онњо;
- иттилооти экологї – иттилооти њуљљатии дорои маълумот оид ба вазъи муњити зист ва таъсир ба он, тадбирњои њифзи он, њамчунин таъсири муњити зист ба инсон мебошад, ки таркибашро  Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф кардааст,  муайян менамоянд; 
- иттилооти хосаи экологї – иттилооти экологї, ки дар асоси шартнома манзур мешавад ва барои пешнињоди он тайёрии иловагї, аз љумла љамъоварї, коркард ва тањлили иттилоот зарур аст;

- иттилооти умумии экологї– иттилооти экологие, ки барои истифодаи омма аз љониби моликони иттилооти экологї љињати иљрои ўњдадорињояшон, ки аз Ќонуни мазкур, дигар санадњои меъёрии њуќуќии Љумњурии Тољикистон бармеоянд, муќаррар шудааст;

- захирањои иттилооти экологї - иттилооти экологие, ки сарфи назар аз усули пешнињод ё ташкили нигоњдориаш (аснод, маљмўи аснод, захирањои китобхонањо, бойгонињо, махзани маълумот), барои воридкунї ба системаи иттилоотии экологї пешбинї шудааст ё дар дохилаш мављуд аст;

- молики иттилооти экологї -  маќомоти давлатї ё дигар шахси њуќуќї, ки дар натиљаи фаъолияташ иттилооти  экологї  ташаккул меёбад;

- пешнињоди иттилооти экологї - амали молики иттилооти экологї, ки тибќи ўњдадорињои ба моликони чунин иттилоот вогузоркардаи   Ќонуни мазкур ва дигар санадњои меъёрии њуќуќии Љумњурии Тољикистон ё дар асоси шартнома оид ба пешнињоди иттилооти хосаи экологї ба расонидани иттилооти экологї ба маќомоти давлатї, дигар шахсони воќеї ва њуќуќї  мусоидат менамояд;

- интишори иттилооти экологї - амали молики иттилооти экологї, ки  маќсадаш тавассути љойгиронї дар нашрияњо, дигар воситањои ахбори омма, сомонањои расмии худ дар шабакаи умумиљањонии иттилоотї ё бо роњњои дигари дастраси умум расонидани иттилооти экологї ба маќомоти давлатї, шахсони дигари воќеї ва њуќуќї  мебошад.

Моддаи 2. Ќонунгузории Љумњурии Тољикистон дар бораи иттилооти экологї
Ќонунгузории Љумњурии Тољикистон  дар бораи иттилооти экологї ба Конститутсияи (Сарќонуни) Љумњурии Тољикистон  асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.  

Моддаи 3. Объекти муносибатњо дар бахши иттилооти экологї

Объекти муносибатњо дар бахши иттилооти экологї иттилооти экологиест, ки маълумоти зеринро дар бар мегирад:

- дар бораи вазъи муњити зист, аз љумла њавои атмосферї, обњои рўизаминї ва зеризаминї, замин, хок, олами набототу њайвонот, ландшафтњои табиї, дигар объектњои табиї ва таъсири мутаќобилаи онњо, инчунин дар бораи организмњои ирсї-муњандисї ва микроорганизмњо;

- дар бораи таъсири моддањо, инчунин энергия, ѓалоѓула, нурафканї ва дигар омилњои физикї ба муњити зист;

- дар бораи ќарорњои маќомоти давлатї, фаъолияти хољагидорї ва фаъолияти дигари шахсони њуќуќї вобаста бо таъсири манфї ба муњити зист ё њифзи он, инчунин асосноккунии зарурати иљрои онњо, аз он љумла асосноккунии молиявию иќтисодї;

- дар бораи санадњои ќонунгузории Љумњурии Тољикистон, наќшањои комплексии њудудї, барномањо ва чорабинињо оид ба истифодаи оќилонаи захирањои табиї ва њифзи муњити зист, консепсияњо, стратегияњо, наќшањо, барномањо ва чорабинињое, ки амалигардонии онњо ба муњити зист таъсир мерасонад ё таъсир расонида метавонад, инчунин асосноккунии зарурати ќабули онњо, аз он љумла асосноккунии молиявию иќтисодї;

- дар бораи вазъи саломатї ва бехатарии шањрвандон;

- дар бораи шароити зиндагии шањрвандон то он дараља, ки ба онњо муњити зист ё тавассути муњити зист омилњо, фаъолият ва тадбирњои дар сархатњои сеюм ва чоруми њамин модда зикршуда таъсир мерасонанд ё расонида метавонанд.

Моддаи 4. Њуќуќи дастрас кардани иттилооти экологї

Ба шахсони воќеї ва њуќуќї њуќуќи озодона дастрас кардани иттилооти экологии дар ихтиёри моликони иттилооти экологї мављуда бе зарурати фањмонидани сабабњои таваљљўњ ба ин  иттилооти экологї, бо тартиб ва тарзе, ки Ќонуни мазкур муайян намудааст, кафолат дода мешавад.

Моддаи 5. Намудњои иттилооти экологї ва манбаъњои асосии он

1. Иттилооти экологї ба иттилооти умумии экологї ва иттилооти хосаи экологї таќсим мешавад.

2. Ба иттилооти хосаи экологї нисбат додани иттилооти экологие, ки аз њодисаи расонидани зарар ба муњити зист иборат аст, манъ аст.

3. Иттилооти экологие, ки моликони иттилооти экологї тибќи Ќонуни мазкур пешнињод ё интишор мекунанд, дар натиљаи фаъолиятњои зерин ташаккул меёбад:

- гузаронидани мониторинги муњити зист;

- гузаронидани ченкунї дар соњаи њифзи муњити зист;

- ба роњ мондани бањисобгирии давлатї дар соњаи њифзи муњити зист;

- ба роњ мондани бањисобгирии захирањои табиии истифодашаванда ва таъсир ба муњити зист;

- гузаронидани арзёбии таъсири фаъолияти пешбинишудаи хољагидорї ё фаъолияти дигар ба муњити зист;

- гузаронидани экспертизаи экологї;

- амалї намудани назорат дар соњаи њифзи муњити зист;

- гузаронидани аудити экологї;

- гузаронидани сертификатсияи экологї;

- амалї намудани бамеъёрдарорї дар соњаи њифзи муњити зист;

- тањия ва амалї намудани наќшањои маљмўии њудудї, барномањо ва чорабинињо оид ба истифодаи оќилонаи захирањои табиї ва њифзи муњити зист.


4. Додани иљозатномањо (литсензияњо) ва дигар њуљљатњои иљозатномањодињї, ки дар асоси онњо захирањои табиї њамчун манбаи љамъоварии иттилооти экологї истифода карда мешаванд, ворид намудани таѓйирот ва (ё) иловањо ба ин иљозатномањо (литсензияњо) ё дигар њуљљатњо, манънамої, барќароркунї, тамдиди мўњлати амали иљозатномањодињї, ќатъ намудани амали онњо тибќи ќонунгузории Љумњурии Тољикистон муќаррар карда мешавад.

Моддаи 6. Тартиби ташаккул ва пешбурди захирањои давлатии  иттилооти экологї
1. Тартиби ташаккул ва пешбурди захирањои давлатии иттилооти экологї аз тарафи Њукумати Љумњурии Тољикистон муайян карда мешавад.

2. Захирањои давлатии иттилооти экологї иттилооти экологиеро дар бар мегиранд, ки дар натиљаи фаъолияти дар ќисмњои 3 ва 4 моддаи 5 њамин Ќонун пешбинишудаи моликони иттилооти экологї ташаккул меёбад ва дар маќомоти давлатї, ташкилотњои дигари давлатї љињати иљрои вазифањои тибќи ќонунгузории Љумњурии Тољикистон ба ўњдаи онњо гузошташуда захира карда мешавад.

3. Пешнињод ва интишори маълумоте, ки ба захирањои давлатии иттилооти экологї ворид шудааст, мувофиќи моддањои 9–12  Ќонуни мазкур амалї карда мешавад.

Моддаи 7. Дастрасї ба иттилооти экологї

1. Дастрасии маќомоти давлатї, дигар шахсони воќеї ва њуќуќї  ба иттилооти умумии экологї тавассути пешнињод ё интишори иттилооти умумии экологї аз тарафи моликони иттилооти экологї таъмин карда мешавад.

2. Дастрасии маќомоти давлатї, дигар шахсони воќеї ва њуќуќї  ба иттилооти хосаи экологї дар асоси шартнома бо моликони иттилооти  экологї таъмин карда мешавад.

Моддаи 8. Мањдудияти дастрасї ба иттилооти экологї
1. Пешнињод ё интишори иттилооти экологї дар мавридњои зерин манъ аст, агар: 

- иттилоот тибќи ќонунгузории Љумњурии Тољикистон сирри давлатї ба шумор равад;

- ошкор намудани иттилоот ба баррасии судии парвандањо, пешбурди тафтишоти пешакї ва истењсолоти парвандањои њуќуќвайронкунии маъмурї халал расонад;

- ошкор намудани иттилоот ба муњити зист зарар расонад ё хатари расонидани чунин зарарро дошта бошад;

- њолатњои дигаре, ки  ќонунгузории Љумњурии Тољикистон ва санадњои њуќуќии  байналмилалие, ки Тољикистон онњоро эътироф кардааст, бо дарназардошти амнияти давлат, њимояи њуќуќу озодињои шањрвандон, њуќуќњои шахсони њуќуќї муайян намудаанд.

2.  Пешнињоди иттилооти экологї  инчунин рад карда мешавад, агар:

- маќомоти давлатї, ташкилоти дигари давлатї иттилооти дархостшударо надошта бошанд ва гирифтани чунин иттилоот аз дигар моликони иттилооти экологї бинобар набудани он ѓайриимкон бошад;

- шахси њуќуќї, ки маќомоти давлатї ё ташкилоти дигари давлатї нест, иттилооти экологии дархостшударо надошта бошад;

- дар њолатњои дигаре, ки ќонунгузории  Љумњурии Тољикистон пешбинї намудааст.

3. Дастрасї ба иттилооти экологии зерин мањдуд карда намешавад:

- дар бораи вазъи муњити зист ё зарари ба он расида;

- дар бораи партови моддањои олудакунанда ба атмосфера, партови гандаобњо ба объектњои обї, ки аз меъёрњои њифзи муњити зист зиёданд ва ё дар сурати набудани чунин меъёрњо, агар муайянкунии онњоро   ќонунгузории Љумњурии Тољикистон талаб намояд;

- дар бораи партови моддањои кимиёвї ё дигар моддањо, омехтаи онњо, ашёњо ва дигар партовњо ба объекти обї;

- дар бораи афтодани моддањои кимиёвї ва дигар моддањо ба замин ва хок, ки ба бадшавии њолати онњо ё сифати обњои зеризаминї оварда мерасонад;

- дар бораи нурафкании иондоркунанда ва электромагнитї, ѓалоѓула ё таъсири дигари физикии аз меъёрњои њифзи муњити зист зиёд ё набудани чунин меъёрњо, агар ќонунгузории Љумњурии Тољикистон муќаррар кардани онњоро талаб намояд;

- дар њолатњои дигаре, ки  ќонунгузории  Љумњурии Тољикистон пешбинї намудааст.

Моддаи 9. Пешнињоди иттилооти экологї ба шахсони воќеї ва њуќуќие, ки маќомоти давлатї ё ташкилоти дигари давлатї ба шумор намераванд
1. Иттилооти умумии экологї аз тарафи молики иттилооти экологї ба шахсони воќеї ва њуќуќї, ки маќомоти  давлатї ва ё ташкилоти дигари давлатї (минбаъд - дархосткунанда) ба њисоб намераванд, дар асоси дархости онњо ройгон пешнињод карда мешавад, агар ќонунгузории Љумњурии Тољикистон тартиби дигарро муайян накарда бошад.  

2. Иттилооти умумии экологї аз тарафи молики иттилооти экологї ба дархосткунанда дар давоми дањ рўз аз рўзи воридшавии дархост оид ба пешнињоди он манзур карда мешавад. 

3. Талабот ба дархост оид ба пешнињоди иттилооти умумии экологиро ќонунгузории  Љумњурии Тољикистон муайян менамояд.

4. Иттилооти умумии экологї дар шакл, њаљм ва таркиби зикрнамудаи дархост оид ба пешнињоди иттилооти умумии экологї пешнињод мешавад. Агар молики иттилооти экологї барои дар шакл ва њаљми дархостшуда пешнињод намудани иттилооти экологї имконияти техникї надошта бошад, онро дар шакл ва њаљми мављуда бо зикри сабабњои дахлдор манзур мегардонад.

5. Дар сурати шахси њуќуќї будани молики иттилооти умумии экологии дархостшуда, ки маќомоти давлатї ё ташкилоти дигари давлатї намебошад, маќомоти давлатї ё ташкилоти дигари давлатї, ки ба унвонаш дархост ворид шудааст ва ќонеъ намудани ин дархост ба салоњияти ў дохил мешавад, вазифадор аст, ки дар давоми дањ рўзи баъди ворид шудани дархост чунин иттилооти экологиро аз молики иттилооти экологї мустаќилона дархост намояд ва дархосткунандаро хаттї дар ин бора огоњ созад. 

6. Дар њолати воридшавии дархости маќомоти давлатї ё ташкилоти дигари давлатї дар бораи пешнињоди иттилооти умумии экологї, ки дар ќисми 5 њамин модда пешбинї шудааст, молики иттилооти экологї вазифадор аст, ки дар давоми дањ рўзи баъди ворид шудани он иттилооти дархостшударо пешнињод намояд ё дар давоми панљ рўзи баъди воридшавии дархост  дархосткунандаро дар бораи рад намудани пешнињоди иттилооти умумии экологї бо зикри сабабњои раднамої тибќи муќаррароти ќонунгузории Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, огоњ созад.

7. Маќомоти давлатї ё ташкилоти дигари давлатї, ки тибќи ќисми 6 њамин модда иттилооти умумии экологиро дастрас намудааст, иттилооти мазкурро дар давоми як моњ аз рўзи воридшавии дархост ба дархосткунанда пешнињод менамояд. Дар њолати аз молики иттилооти экологї гирифтани раднома дар бораи пешнињоди иттилооти умумии экологї, маќомоти давлатї ё ташкилоти дигари давлатї  дар давоми панљ рўзи баъди воридшавии раднома дархосткунандаро бо зикри сабабњои радди дархост огоњ месозад.

8. Агар ќаноатбахш кардани дархост оид ба пешнињоди иттилооти умумии экологї дар салоњияти маќомоти давлатї ё ташкилоти дигари давлатї набошад, онњо вазифадоранд, ки дар давоми панљ рўзи баъди воридшавии дархост онро ба дигар маќомоти давлатї ё ташкилоти дигари давлатие, ки салоњияти ќаноатбахш гардонидани чунин дархостро дороанд, равон намоянд ва дар ин хусус дархосткунандаро огоњ созанд.

9. Агар иттилооти экологии дархостшуда ба иттилооти хосаи экологї мансуб бошад, молики иттилооти экологї вазифадор аст, ки дар давоми панљ рўзи баъди воридшавии дархост ба дархосткунанда бастани шартномаи дарёфти иттилооти хосаи экологиро пешнињод намояд.

10. Дар сурати мављудияти асос барои рад намудани пешнињоди иттилооти экологї, тибќи муќаррароти ќонунгузории Љумњурии Тољикистон ва санадњои њуќуќии  байналмилалие, ки Тољикистон онњоро эътироф намудааст, молики иттилооти экологї дар давоми панљ рўз дархосткунандаро дар бораи рад намудани дархости пешнињоди иттилооти экологї бо нишон додани сабабњои раднамої ва фањмонидани тартиб ва мўњлати эътироз нисбати ќарори ќабулшуда хаттї огоњ менамояд.

Моддаи 10. Хусусияти пешнињоди иттилооти экологї ба маќомоти давлатї ва ташкилотњои давлатї

1. Иттилооти умумии экологї аз тарафи моликони иттилооти экологї ба маќомоти давлатї ё ташкилотњои дигари давлатї тибќи санадњои меъёрии њуќуќии  Љумњурии Тољикистон дар асоси дархости онњо бо роњи табодули чунин иттилоот ё ирсоли он пешнињод карда мешавад.

2. Иттилооти хосаи экологї ба маќомоти давлатї ройгон пешнињод карда мешавад, агар ќонунгузории  Љумњурии Тољикистон тартиби дигареро муайян накарда бошад. Иттилооти хосаи экологї ба ташкилотњои дигари давлатї бо тартиби муайяннамудаи моддаи 11 Ќонуни мазкур  пешнињод карда мешавад.  

Моддаи 11. Тартибу шартњои пешнињоди иттилооти хосаи экологї ва пардохт барои он

Иттилооти хосаи экологї ба шахсони воќеї ва њуќуќї дар асоси шартномаи дарёфти иттилооти хосаи экологї пешнињод карда мешавад. Андозаи пардохт барои чунин иттилоот набояд аз харољоти асоснок барои љамъоварї, коркард ва тањлили иттилооти хосаи экологї зиёд бошад.

Моддаи 12. Интишори иттилооти умумии экологї

1. Иттилооти умумии экологї аз тарафи моликони иттилооти экологї тавассути нашрияњо, воситањои дигари ахбори омма, сомонањои расмии худ дар шабакаи умумиљањонии иттилоотї ё бо роњњои дигари дастраси умум тибќи ќонунгузории Љумњурии Тољикистон интишор карда мешавад.

2. Таркиби иттилооти умумии экологии интишораш њатмї, моликони иттилооти экологї, ки ўњдадоранд чунин иттилоотро интишор намоянд ва мўњлати интишори он тибќи ќонунгузории Љумњурии Тољикистон  муайян карда мешавад.

Моддаи 13. Њамкории байналмилалї дар бахши иттилооти экологї
  Њамкории байналмилалї дар бахши иттилооти экологї дар асоси ќонунгузории Љумњурии Тољикистон ва санадњои њуќуќии  байналмилалие, ки Тољикистон онњоро эътироф намудааст, амалї карда мешавад.

Моддаи 14. Љавобгарї барои вайрон кардани Ќонуни мазкур 

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 15.  Тартиби мавриди амал ќарор додани Ќонуни мазкур   

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон

